
27-nji noýabrda, Aşgabatda tamamlanan III türkmen-hytaý ylmy-innowasion forumynda iki
ýurduň ylym we tehnologiýa ugurlaryndaky hyzmatdaşlygyny pugtalandyrmaga gönükdirilen
birnäçe möhüm resminama gol çekildi diýip,

Türkmenistanyň Ylymlar akademiýasynyň Halkara ylym we tehnologiýa seýilgähinde
geçirilen forumyň dowamynda iki ýurduň hünärmenleri himiki we tehnologiki innowasiýalar,
tebigy çig mallaryň gaýtadan işlenmegi, nanotehnologiýalar, biotehnologiýalar, oba
hojalygy, seýsmologiýa we beýleki köp sanly meseleleri ara alyp maslahatlaşdylar.

Forumyň esasy netijeleriniň biri, Hökümetara türkmen-hytaý hyzmatdaşlyk komitetiniň
ylym-tehniki hyzmatdaşlyk boýunça iş toparynyň 2-nji mejlisiniň Protokolyna gol çekilmegi
boldy. Bu resminama taraplaryň ikitaraplaýyn ylalaşyklaryň esasynda ylmy hyzmatdaşlygy
ösdürmek niýetini berkidýär.

Hususan-da, iki ýurduň öňdebaryjy ylmy edaralarynyň arasynda bilelikdäki gözleg
merkezleriniň döredilmegini, alymlar we talyplar bilen alyş-çalyşygy, şeýle hem bilelikdäki
ylmy taslamalaryň durmuşa geçirilmegini göz öňünde tutýan özara düşünişmek hakynda
memorandumlara gol çekildi.

Gol çekilen resminamalaryň arasynda:

Türkmenistanyň Ylymlar akademiýasynyň Halkara ylym we tehnologiýa seýilgähi bilen1.
Hytaý Halk Respublikasynyň Hubeý welaýatynyň Halkara ylym-tehniki alyş-çalyş
merkezi arasynda türkmen-hytaý ylym-tehniki hyzmatdaşlyk merkeziniň döredilmegi
hakynda özara düşünişmek hakynda memorandum.
Türkmenistanyň Ylymlar akademiýasynyň Halkara ylym we tehnologiýa seýilgähi bilen2.
Hytaý Ylymlar akademiýasynyň Mikrobiologiýa instituty arasynda özara düşünişmek
hakynda memorandum.
Türkmenistanyň Ylymlar akademiýasynyň Himiýa instituty bilen Hytaýyň Týanjin ylym-3.
tehnologiýa uniwersiteti arasynda özara düşünişmek hakynda memorandum.
Türkmenistanyň Oguz han adyndaky Inžener-tehnologiýa uniwersiteti bilen Hytaý4.
Ylymlar akademiýasynyň Inženerlik ýylylyk fizikasynyň instituty arasynda özara
düşünişmek hakynda memorandum.
Türkmenistanyň Ylymlar akademiýasynyň Seýsmologiýa we atmosfera fizikasynyň5.
instituty bilen Hytaýyň ýer titremeleri boýunça administrasiýasynyň Seýsmologiýa
instituty arasynda ylym-tehniki hyzmatdaşlyk hakynda ylalaşyk.

Gol çekilen resminamalar Türkmenistanyň we Hytaýyň arasynda ylym-tehniki
hyzmatdaşlygyň ösmegi üçin täze mümkinçilikleri açýar we iki ýurduň ykdysadyýetiniň dürli

pudaklaryna innowasion tehnologiýalaryň ornaşdyrylmagyna ýardam edýär.


